
	GLAO AR FHIANAISE 
LE hAGHAIDH MEASTÓIREACHTA / SEICEÁIL OIRIÚNACHTA 

	

	TEIDEAL NA MEASTÓIREACHTA
	An Ionstraim um Thacaíocht Theicniúil – meastóireacht mheántéarma

	PRÍOMH-AS – AN T-AONAD ATÁ FREAGRACH 
	AS REFORM – Aonad A2 – Comhordú Tacaíochta Teicniúla, Gnóthaí Idirinstitiúideacha agus Dlí

	AMCHLÁR TÁSCACH 
(AN DÁTA TOSAIGH ATÁ BEARTAITHE AGUS AN DÁTA CRÍOCHNAITHE ATÁ BEARTAITHE)
	R1 2024 – R1 2025

	EOLAS BREISE
	https://commission.europa.eu/funding-tenders/find-funding/eu-funding-programmes/technical-support-instrument_ga

	Is ar mhaithe le heolas a thabhairt atá an doiciméad seo ann, agus ar mhaithe leis sin amháin. Tá sé gan dochar do chinneadh críochnaitheach an Choimisiúin faoi leanúint ar aghaidh leis an tionscnamh seo nó faoin ábhar a bheidh ann ar deireadh. D’fhéadfadh athrú teacht ar aon ghné den tionscnamh a bhfuil tuairisc air sa doiciméad, an t-amchlár san áireamh.

	A. Comhthéacs polaitiúil, cuspóir agus raon feidhme na meastóireachta

	An comhthéacs polaitiúil 

	Tháinig an Ionstraim um Thacaíocht Theicniúil (‘an Ionstraim’ anseo feasta), a bunaíodh faoi Rialachán (AE) 2021/240, i bhfeidhm an 19 Feabhra 2021. Is í comharba an Chláir Tacaíochta um Athchóiriú Struchtúrach í. Is é is aidhm di cúnamh a thabhairt do Bhallstáit an Aontais a n-acmhainneacht institiúideach agus riaracháin a neartú, ar an leibhéal réigiúnach agus an leibhéal áitiúil, chun aistriú glas agus aistriú digiteach atá ionchuimsitheach go sóisialta a éascú, chun aghaidh a thabhairt go héifeachtach ar na dúshláin a sainaithníodh sna moltaí tírshonracha a rinneadh i gcomhthéacs an tSeimeastair Eorpaigh, agus chun dlí an Aontais a chur chun feidhme (Airteagal 3 de Rialachán (AE) 2021/240). Tá buiséad EUR 864 mhilliún ag an Ionstraim le haghaidh 2021-2027, agus tá sí á bainistiú ag Ard-Stiúrthóireacht na Tacaíochta um Athchóiriú Struchtúrach sa Choimisiún Eorpach (AS REFORM). 
Is cuid thábhachtach í an Ionstraim de thionscnamh an Aontais cuidiú le Ballstáit an Aontais tionchair eacnamaíocha agus shóisialta COVID-19 a mhaolú. Cuidíonn sí le Ballstáit an Aontais athchóirithe a cheapadh agus a chur chun feidhme chun an athléimneacht a fheabhsú, trí shaineolas a thabhairt do na húdaráis. Cuirtear tacaíocht theicniúil ar fáil i raon leathan réimsí beartais, lena n-áirítear, i measc nithe eile, an t-aistriú glas agus an t-aistriú digiteach; cúram sláinte agus cúram fadtéarmach; scileanna, oideachas agus oiliúint; rialachas agus riarachán poiblí; iomaíocht; an earnáil airgeadais agus rochtain ar airgeadas; riarachán ioncaim agus bainistiú airgeadais poiblí; an margadh saothair, cosaint shóisialta agus imirce. Tá samplaí de na gníomhaíochtaí tacaíochta faoin Ionstraim le fáil ar an suíomh gréasáin seo.
Mar a luaitear in Airteagal 16 de Rialachán (AE) 2021/240, beidh an Ionstraim faoi réir meastóireacht mheántéarma neamhspleách faoin 20 Feabhra 2025.

	An cuspóir agus an raon feidhme 

	Is é is cuspóir don mheastóireacht mheántéarma fianaise a bhailiú maidir le cur chun feidhme luath na hIonstraime i gcomhréir lena bunús dlí, agus eolas a chur ar fáil do Pharlaimint na hEorpa agus don Chomhairle maidir le baint amach chuspóirí na hIonstraime go dtí seo, a éifeachtaí a bhí an úsáid a baineadh as na hacmhainní, breisluach AE na hIonstraime, agus ábharthacht chuspóirí agus ghníomhaíochtaí na hIonstraime. Úsáidfear an mheastóireacht seo freisin le haghaidh na nithe seo a leanas: 
· príomhghníomhaíochtaí a thugann aghaidh ar éifeachtacht, éifeachtúlacht, ábharthacht, comhleanúnachas agus breisluach AE na hIonstraime a shainaithint; 
· ceachtanna foghlamtha a shainaithint agus rannchuidiú le hullmhú na chéad chlárthréimhse eile;
· ionchur le haghaidh na meastóireachta ex post ar an Ionstraim.
Cumhdóidh an mheastóireacht na tionscadail ar fad a mhaoinítear faoin Ionstraim ar glacadh lena n-iarrataí idir an 1 Eanáir 2021 agus an 31 Nollaig 2023 sna 27 mBallstát den Aontas. Cumhdóidh sí timthriall iomlán na hIonstraime, ón uair a chuir Ballstáit an Aontais iarrataí ar thacaíocht isteach go dtí cur chun feidhme na dtionscadal um thacaíocht theicniúil.
Tá teorainneacha ag baint leis an meastóireacht mheántéarma toisc nár cuireadh tús le cur chun feidhme na hIonstraime go dtí le déanaí (in 2021). Ní bheifear in ann measúnú a dhéanamh ar a tionchair fhadtéarmacha i mBallstáit an Aontais ach go ceann roinnt mhaith blianta, measúnú a bheadh bunaithe ar conas atá athchóirithe sonracha á gcur chun feidhme.

	B. Rialáil níos fearr

	An straitéis chomhairliúcháin 

	Chun aiseolas maidir leis an Ionstraim a fháil ó na páirtithe leasmhara lena mbaineann agus ón bpobal, tá na comhairliúcháin seo a leanas leis na páirtithe leasmhara beartaithe ón dara ráithe de 2024 ar aghaidh: 
· [bookmark: _Hlk145680446]Comhairliúchán poiblí oscailte a mhairfidh dhá sheachtain déag ar an tairseach gréasáin ‘Cloisimis uait!’. Beidh an ceistneoir le haghaidh an chomhairliúcháin ar fáil sna teangacha oifigiúla ar fad den Aontas agus féadfar freagraí a thabhairt sna teangacha sin freisin. Tar éis an comhairliúchán poiblí a dhúnadh, foilseofar tuarascáil achomair fhíorasach ar an tairseach ‘Cloisimis uait!’, in éineacht leis na freagraí ar an gcomhairliúchán. 
· [bookmark: _Hlk146528528]Comhairliúcháin spriocdhírithe atá dírithe ar Bhallstáit an Aontais, ar sholáthraithe tacaíochta teicniúla agus ar fhoireann an Choimisiúin. Ar na huirlisí bailithe sonraí a d’fhéadfadh a úsáid, tá suirbhéanna ar líne, agallaimh, ceardlanna agus grúpaí fócais. 
Ullmhófar tuarascáil achoimre ina mbeidh achoimre ar na freagraí ar fad agus ceanglófar í leis an Doiciméad Inmheánach Oibre maidir leis an meastóireacht mheántéarma, agus tá coinne leis go bhfoilseoidh an Coimisiún Eorpach é go luath in 2025.

	Cén fáth a bhfuil comhairliúchán ar bun againn? 

	Is é is aidhm don chomhairliúchán ionchur a bhailiú chun freagra a thabhairt ar na ceisteanna meastóireachta, agus ar an gcaoi sin aghaidh a thabhairt ar na bearnaí eolais ábhartha agus na réamhthorthaí a bhailíochtú. Ar a laghad, ní mór na cúig chritéar meastóireachta éigeantacha (éifeachtacht, éifeachtúlacht, ábharthacht, comhleanúnachas agus breisluach AE) a chumhdach trí na comhairliúcháin leis na páirtithe leasmhara.

	An spriocphobal

	Is comhairliúchán poiblí oscailte é seo atá oscailte d’aon duine ar spéis leis ionchur a chur ar fáil, chun go sroichfidh sé raon leathan páirtithe leasmhara agus líon mór díobh. 
Baileoidh na comhairliúcháin spriocdhírithe saintuairimí ó na catagóirí páirtithe leasmhara éagsúla a bhfuil baint acu le gníomhaíochtaí na hIonstraime a cheapadh agus a chur chun feidhme, mar shampla údaráis is tairbhí na mBallstát, údaráis chomhordúcháin na mBallstát, soláthraithe tacaíochta teicniúla, foireann AS REFORM agus ionadaithe sheirbhísí eile an Choimisiúin.

	Bailiú sonraí agus modheolaíocht 

	Leis an meastóireacht mheántéarma, agus í tacaithe le staidéar seachtrach, déanfar measúnú ar a laghad ar na cúig chritéar meastóireachta a leagtar amach snaTreoirlínte maidir le Rialáil Níos Fearr: ábharthacht, éifeachtacht, éifeachtúlacht, comhleanúnachas, agus breisluach AE na hIonstraime (lena n-áirítear tionscadail na hIonstraime). Déanfar measúnú ar bhaint amach fhoriomlán chuspóirí na hIonstraime agus na tionchair fhadtéarmacha is dócha a bheidh aige sin, a mhéad is féidir de réir na sonraí atá ar fáil. An mhodheolaíocht chun measúnú a dhéanamh ar thionchair fhadtéarmacha agus torthaí na hIonstraime, beidh sí bunaithe ar na ceisteanna meastóireachta agus ar na sonraí a bhailítear trí fhoinsí éagsúla (na daoine a ndeachthas i gcomhairle leo san áireamh): 
· Sonraí atá ann cheana ó chóras faireacháin inmheánach AS REFORM, agus eolas agus fianaise a bhailítear tríd an sásra aiseolais maidir leis na tionscadail chríochnaithe a chuirtear chun feidhme faoin Ionstraim san áireamh.
· Fianaise chomhlántach chainníochtúil agus cháilíochtúil a bhailítear, de réir mar is iomchuí, trí thaighde deisce, cás-staidéir agus comhairliúcháin leis na páirtithe leasmhara ábhartha; 
· Sonraí maidir leis na meastóireachtaí ar an gclár a bhí ann roimh an Ionstraim, is é sin an Clár Tacaíochta um Athchóiriú Struchtúrach, agus torthaí na meastóireachtaí sin. 
· Foinsí ábhartha eile, mar shampla páipéir thaighde, tuarascálacha ó institiúid eile an Aontais, etc. 

